


 Sebelum kependudukan penjajah di Tanah Melayu,
terdapat dua undang-undang Adat yang utama
iaitu Adat Temenggung dan Adat Pepatih. Undang-
undang Adat Temenggung diterimapakai dan
dilaksanakan di hampir semua negeri di Tanah
Melayu. Manakala Undang-undang Adat Pepatih
diterimapakai dan dilaksanakan di Negeri Sembilan

 Kedua-dua undang-undang adat ini telah
memperuntukan mengenai semua aspek kehidupan
seperti pemerintahan atau politik, kekeluargaan dan
perkahwinan, pengurusan harta keluarga dan
masyarakat dan terakhirnya peraturan-peraturan
serta hukumannya.



 Pengarang Mu’jam Lughat al-Fuqaha’ menjelaskan
adat sebagai perbuatan yang dilakukan oleh
manusia berasaskan rasional berulang kali tanpa
bebanan (takalluf).

 Kassim Salleh (1989), Ijtihad : Sejarah dan
Perkembangannya. Petaling Jaya : al-Rahmaniah, h.
111 menghuraikan adat sebagai sesuatu yang
menjadi kebiasaan manusia dan mengalaminya
dalam bentuk perkataan, perbuatan atau
meninggalkan tindakan tertentu. Perkara itu berlaku
berulang-ulang sehingga mempengaruhi diri
manusia dengan memberi kepuasan dan perkara itu
juga diterima akal



 Abdul Samad Idris (1994),“Secebis
Mengenai Adat Perpatih, Nilai dan
Falsafahnya”, dalam Abdul Samad Idris et
al., Negeri Sembilan, Gemuk Dipupuk Segar
Bersiram : Adat Merentas Zaman.
Seremban : Jawatankuasa Penyelidikan
Budaya Negeri Sembilan & Kerajaan Negeri
Sembilan, h. 42, mendefinisikan adat
sebagai satu-satu amalan yang ghalib atau
biasa dilakukan oleh sesuatu kelompok
masyarakat dalam mengatur cara
hidupnya sehari-hari



Adat mengikut

Rumpun Melayu

i. Amalan, perbuatan, 
kelakuan, tingkah laku

yang menjadi kebiasaan. 
Seperti jual-beli secara

unjukkan, harta
sepencarian dan

sebagainya.

ii. Norma hukum dan 
peraturan pemerintahan 

yang dilaksanakan 
dalam masyarakat, 

contohnya Adat Perpatih 
dan Adat Temenggung

iii. Prinsip alam
semula jadi. Seperti
adat api membakar
dan adat air basah.

iv. Upacara atau

adat istiadat dalam
bidang kehidupan

seperti perkahwinan, 
kelahiran, kematian, 

kepercayaan dan
sebagainya

v. Susunan atau sistem masyarakat dan
institusi kemasyarakatan seperti sistem

kekerabatan, kehartaan, politik dan
sebagainya. Contohnya, bentuk

kekerabatan matrilokal, unilokal, struktur
politik matrilineal, patrilineal dan

sebagainya.



Undang-undang Adat

Adat Temenggung Adat Pepatih

Adat Temenggung diamalkan di semua
negeri kecuali Negeri Sembilan dan daerah
Naning di Melaka

Hukum adat ini meliputi segala aspek
kehidupan, peraturan hidup, adat istiadat
dan hidup bermasyarakat

Contohnya seperti Undang-Undang Johor,
Undang-undang Kedah, Undang-undang
Pahang dan Undang-undang 99 Perak di
Perak

Manakala Adat Pepatih dibawa oleh
Datuk Perpatih Nan Sebatang yang

kemudiannya berkuasa di Pagar
Ruyung

Diamalkan di negeri Sembilan, daerah
Naning di Melaka dan satu daerah lain
di Kota Tinggi, Johor



Adat Temenggung Adat Pepatih

1 Kedudukan Lelaki dan Wanita

a. Anak lelaki mempunyai hak dalam

pewarisan harta

b. Susur galur keturunan dikira dari

sebelah lelaki

Lelaki juga berperanan sebagai

ketua keluarga

a. Kaum wanita mempunyai hak dan

keutaman dalam mewarisi harta

b. Nasab keturunan juga dikira melalui

suku ibu

Anak perempuan menjadi asas dalam

wujudnya suku



2 Perkahwinan

Selepas perkahwinan isteri mesti

mengikut suami dan boleh tinggal

bersama keluarga suami.

a. Suami dikenali sebgai orang

Semenda

b. Suami bertanggungjawab

menyediakan kediaman untuk isteri

dan anak-anaknya

c. Suami hendaklah menyediakan

tempat kediaman atau rumah

kemudiannya menjadi hak isteri.



4 Politik/Pentadbiran

Bersifat autokrasi (kuasa mutlak) :

a. Hak istimewa memperkukuhkan kuasa sultan,

contoh: warna.

b. Pentadbiran diketuai oleh raja/sultan dan

dibantu oleh pembesar.

c. Sultan melantik pembesar

d. Pembesar peringkat paling bawah ialah ketua

kampung

e. Sultan berperanan sebagai lambang

perpaduan antara rakyat dan ketua negara

f. Anak lelaki sultan adalah pewaris takhta

g. sekiranya tiada anak lelaki, adik lelaki sultan

akan mewarisi takhta

Bersifat demokrasi :

a. Kuasa dibahagi dari bawah ke atas – Perut,

Buapak, Lembaga dan Undang.

b. Pemilihan ketua dilakukan dengan persetujuan

ketua yang berada di setiap peringkat

c. Perut akan memilih Buapak, Buapak memilih

Lembaga, Lembaga memilih Undang dan Undang

memilih Yang Di Pertuan Besar.



5 Perundangan

a. Berunsur pembalasan dan undang-

undangnya lebih tegas

b. Hukuman terhadap pembunuhan

ialah balasan bunuh, mencuri akan

dipotong tangan.

c. Hanya raja/sultan yang akan

menjatuhkan hukuman bunuh.

a. Undang-undang jenayah lebih bersifat

pemulihan untuk menyedarkan

masyarakat

b. Kesalahan yang dilakukan boleh

ditebus dengan membayar ganti rugi

c. Ganti rugi mengikut tahap seperti

seorang yang dicederakan akan dibayar

dengan ayam atau kambing, mangsa

kecurian akan memperolehi kembali

gantian barang-barangnya dan

pembunuh akan menanggung

kehidupan keluarga mangsa.

d. Yang Dipertuan Besar atau Undang

sahaja yang boleh menjatuhkan

hukuman bunuh



6 Pembahagian/Pengurusan Harta

a. Harta Milik Individu

b. Berdasarkan undang-undang Islam

dan memberi keadilan kepada

semua pihak .

c. Anak lelaki berhak mewarisi harta

pusaka denga kadar 2/3 berbanding

anak perempuan kerana

berdasarkan tanggungjawab anak

lelaki yang lebih besar dalam

keluarga.

a. Harta Milik Keluarga

b. Pembahagian harta pusaka diwarisi

daripada ibu kepada anak perempuan

yang menjadi asas wujudnya suku.

c. Harta pusaka turun temurun adalah

kepunyaan suku/perut.



d. Anak perempuan berhak mewarisi

sebahagian kecil daripada harta

pusaka 1/3 bahagian.

d. Harta carian : harta yang diperoleh

oleh pasangan sepanjang perkongsian

hidup. Jika berlaku perceraian harta

dibahagi dua.

e. Harta dapatan : harta seia ada pada

isteri sebelum berkahwin. Jika berlaku

perceraian, harta kekal di tangan isteri.

f. Harta pembawaan: harta yang

dimiliki oleh suami sebelum berkahwin,

bekas isteri tidak boleh menuntut

hartanya.



i. Uruf itu tidak berlawanan dengan nas syarak sebaliknya jika ia

berlawanan dengan nass, maka uruf tersebut tidak boleh diambilkira

dan diamalkan seperti transaksi berunsur riba, pendedahan aurat dan

sebagainya.

ii. Uruf itu telah diamalkan secara menyeluruh dan meluas oleh

masyarakat. Kalaupun ada yang tidak mengamalkannya hanya

dalam jumlah yang minimum.



iii. Uruf atau adat yang akan dirujuk dalam sesuatu tindakan itu

sudah wujud ketika hendak dilakukan tindakan itu. Ertinya, uruf itu

telah mendahului waktu tindakan dan berterusan sehingga masa

berlakunya tindakan itu

iv. Tidak wujud sesuatu perkataan atau perbuatan yang berterus

terang menyalahi uruf. Maka tidak harus berpegang kepada uruf

sekiranya terdapat perkataan dan perbuatan yang mengetepikan

penggunaan uruf dan adat



v. Pengamalan uruf tersebut mestilah umum merangkumi seluruh

negara. Yang zahir pada kaitan ini hanya khusus kepada „urf yang

membatasi yang umum dan mengikatkan yang mutlak

vi. Uruf itu hendaklah dimestikan (mulzaman) di mana wajib

beramal dengannya pada pandangan manusia. Syarat ini

terdapat dalam fiqh Maliki dan Hanafi



Adakah benar Adat Pepatih

ini tidak selaras dengan

Hukum Syarak?

Mengapa Adat Pepatih

mengutamakan perempuan

di dalam pengurusan Harta

Pusaka?



“adat basandi

syarak, syarak

basandi kitabullah”

Keluak paku kacang belimbing

Anak dipangku kemenakan

dibimbing

Anak dipangku dengan hasil

pencarian

Kemenakan dibimbing dengan

harta pusaka



 Merujuk kepada enakmen pegangan adat bab 215 dan

enakmen pegangan adat (tanah lengkongan)1960 telah

mewartakan bahawa tanah adat merupakan tanah di bawah

hakmilik pejabat tanah dan ianya diwarisi secara turun-temurun

di bawah warisan suku kaum yang sama secara berkelompok.

 Di dalam pendaftaran sijil daftar tanah adat tercatit nama suku

atau kaum berkenaan yang hanya terdapat dan diamalkan

oleh sebahagian masyarakat di negeri Sembilan dan Melaka.

 Dalam enakmen pegangan adat bab 215 seksyen 2

menyatakan bahawa maksud “customary land” merupakan

tanah yang telah didaftarkan dan diendorskan dibawah

enakmen pegangan tanah adat 1909 dan tanah tersebut

perlulah dijaga, diuruskan dibawah pentadbiran dan peraturan

adat.



 seksyen 5 dibawah enakmen yang sama menyatakan bahawa
segala perkara dan aktiviti yang dijalankan berkaitan dengan
tanah adat seperti aktiviti pindah milik tanah mahupun cagaran
tanah adat hanya boleh dilaksanakan mengikut adat.

 Di dalam pengurusan Tanah Adat ini, ada beberapa peraturan
yang sama ada membenarkan atau melarang kepada
penerima pusaka ini.

 Dalam mewarisi pusaka tanah adat terdapat beberapa nama
yang dicatit dalam geran tanah yang telah ditetapkan oleh ahli
waris pusaka siapa yang layak untuk mewarisinya.

 Pemilikan nama yang telah ditetapkan dalam geran dalam
mewarisi pusaka tanah adat hanyalah ditugaskan sebagai
pemegang amanah sahaja.

 Pemilikan nama yang dimaksudkan oleh pewarisan tanah adat
hanya diberi nama kepada kaum wanita sahaja.



 Walaupun nama kaum lelaki tidak dicatitkan sebagai penama
dalam geran tanah, namun mereka masih mempunyai hak
dalam mengurus dan mengendalikan tanah adat tersebut.

 Hasil yang diperolehi sumber daripada manfaat penggunaan
ke atas tanah adat juga mereka boleh guna bersama.

 Hal ini kerana menurut amalan adat pepatih demi menjaga
kemaslahatan dan melindungi kaum wanita sekiranya berlaku
penceraian mahupun kematian suami mereka bagi
mengelakkan kehidupan mereka terabai.

 Pemilikan atau penama mereka tiada hak dalam
mengendalikan harta pusaka tersebut sama ada ingin menjual
atau menggadaikan tanah adat tersebut kepada pihak ketiga.

 Tanah adat merupakan milik suku dan ia nya bukan milik
peribadi.



 i. Dr. Amir Husin bin Mohd Nor (FSU USIM) telah membuat sebuah kajian
dengan menganalisis berkaitan hukum amalan pewarisan tanah adat
sama ada ianya bertentangan dengan syarak mahupun tidak. Hasil
kajian beliau menunjukkan beberapa analisa hukum yang dibuat turut
disertakan sekali hujah yang diguna pakai bagi menyokong pendapat
mereka masing-masing. Amalan pewarisan tanah adat ini diterima
pakai akan tetapi ianya diubah sedikit kepada konsep pewarisan yang
lain seperti wakaf zurri, hibah dan pemegang amanah.

 ii. terdapat juga hasil kajian turut menyamakan pewarisan amalan adat
pepatih sama dengan konsep hibah. Perbezaan yang jelas antara
kedua dua konsep tersebut terdapat dalam definisi hibah itu sendiri.
hibah dengan pewarisan tanah adat berlaku kerana pemberi hibah
mempunyai kuasa dan hak penuh ke atas harta yang ingin diberikan
akan tetapi amalan adat pepatih pemilik tanah tidak mempunyai hak
milik mutlak keatas tanah yang dimiliki kerana tanah yang dimiliki
adalah milik bersama antara ahli suku yang lain dan perlu
mendapatkan persetujuan daripada ketua adat mereka.

 iii.Ada kajian yang membuat kesimpulan bahawa amalan pewarisan
tanah adat ini tidak bertentangan dengan syarak kerana syarat
penggunaan urf yang diguna pakai diterima secara meluas dan boleh
diguna pakai oleh masyarakat setempat.



 Sebenarnya terlalu banyak kajian yang telah dibuat
oleh pengkaji dari kalangan ahli akademik mengenai
tajuk ini.

 Apa yang dapat disimpulkan bahawa, kebanyakan
kajian dan artikel atau penulisan berkaitan dengan
undang-undang adat ini menyimpulkan bahawa ia
diterima sebagai salah satu sumber hukum yang
diiktiraf oleh Hukum Syarak selagi mana syarat-syarat
penerimaan dipatuhi.

 Sesetengah kajian pula menyimpulkan bahawa adat
boleh diterima dan dilaksanakan dengan beberapa
pengubahsuaian yang perlu agar selaras dengan
kehendak syarak.




